Lingga herrixkako «Erregearen etxea» zeritzon hura aurrez
aurre ikusi nuenean, oso eraikin ederra zela irudiru zitzaidan,
antzinako jabearen mailari zegokiona, eta halaxe esan nion
Murshali, haraino eraman ninduen batak etniako gizon
amultsuari, Laudorioa entzutean, baiezko keinua egin zuen
buruaz era, irribarretsu, «0so ederra, bai» erantzun zidan.

Egurrez eginda zegoen etxea, lurretik bereizten zuten
zutoinen gainean; garaia zen; goialdean, suge, musker eta
munstroen irudiez margotuta zegoen eta, aurrealdean,
palmondo-zuntzezko teilatu zorrotzaren erpinaren azpian,
bufalo baten burezur adarduna ageri zen.

Eraikinaren kanpoaldea mirets nezan egin genuen
pausaldiaren ondoren, Murshalck etxean sarrzeko gonbita
egin zidan eta atzetik jarraitu nion, barrualdean zenbait gela
dotore eta agian solairu pare bat aurkituko nituelakoan.

Ezta hurrik eman ete; ate txikiaren atalasea
zeharkatutakoan, kanpoko dotoretasuna itxura hutsa zela
ohartu nintzen, barrualdea ¢z baitzen mugarik gabeko eremu zabal eta garai bat baino, hainbat
jendek konpartitu behar zuena, gainera.

Murshalek, atean geratzeke, barrurantz jo zuen eta bere familia ugariari zegokion zatia erakutsi
zidan. Han esterilla pare bat, sukalde-tresna batzuk, sua egiteko rxoko bat eta intimitate
handirik eskaintzen ez zuen errezel bat besterik ez nuen ikusi. Umeek esterilletan pilaturik
egiten omen zuten lo, senar-emazteek, errezelaren ostean, eta sukalde fiimifioa alboko
tamiliarekin konpartitzen omen zuten.

Prestatu zidan tea dastatu bitartean bizileku hura 0so txukuna iruditzen zitzaidala esan nion
anfitrioiari, eta haren buruko keinuak eta irribarre zintzoak zenkanarekin pozik zegoela
adierazi zidaten. Gainera, ez zen Murshal han zoriontsua zirudien pertsona bakarra. Berarekin
berriketan eman nuen denboran, beste familietako kide asko sartu eta irten ziren etxetik, denak
irribarretsu, denak jator, denak pozik, eta horrek hango jendearekiko sentitzen hasita nengoen
errukia arrazoigabea zela konturarazi ninduen.

Edonola ere, gauza bitxi batek erakarri zuen nire arreta: teilatupe hura konpartitzen zuten
bizilagunen itxurek eta janzkerek erlijio desberdinetakoak zirela salatzen zuten, eta hori
arazo-iturria izan ote zitekeen bururatu zitzaidan.

~Etxe honetan hamar familia bizi gara elkarrekin —esan zidan Murshalek, goxo, nire zalantza
planteatu nionean—, eta gure artean denerarik dago: musulmanak, kristauak eta animistak. Hala
eta guzti, ez da arazorik sortzen; elkar errespetatzen dugu eta herrian hakoitzak bere gurpen-tokia
dauka: guk meskita, kristauek eliza eta animistek beren fetixeak. Linggan bakean bizi gara denok.

JoN ARRETXE, Zazpi kolore (moldatua)

1 Lingga Indonesiako milaka uharteetako bat da. Nola deitzen zaic uharte multzoei?

D uharka D penintsula D fiordo \:[ artxipelago



2 Erantzun.

Nolakoa zen «Erregearen etxea» kanpotik? -

Nolakoa zen barrutik?

Zein zen Jon Arretxeren kezka? Zer erantzun zion Murshalek?

3 Bilaru letra-zopan hitz hauen sinonimoak.

4 Identifikatu eraikin motak eta eta idatzi bakoitzari dagozkion izenondoak.

3. Etxe orratza __ = da eta fatxada du.

